
G.JYKATA KUSHTETUESE
YCTABHlI CYll

CONSTITUTIONAL COCRT

Prishtine, me 20 tetor 2014
Nr. ref.: RK712/14

AKlVENDIM PER PAPRANUESHMERI

ne

Rastin Nr. KI104/14

Parashtrues

Agron <;erreti

Vleresim i kushtetutshmerise se vendimeve te paspecifikuara te Gjykates
Supreme dhe te Gjykates se Apelit dhe i Aktgjykimit

P. nr. 88/2012 te Gjykates Komunale ne Gjilan

GJYKATA KUSHTETUESE E REPUBLIKES SE KOSOVES

e perbere nga:

Enver Hasani, kryetar
Ivan Cukalovic, zevendeskryetar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar, dhe
Arta Rama-Hajrizi, gjyqtare

Parashtruesiikerkeses

1. Parashtrues i kerkeses eshte z. Agron <;erreti, me vendbanim te perhershem ne
Prizren.



Vendimi i kontestuar

2. Parashtruesi i kerkeses konteston vendimet e paspecifikuara te Gjykates
Supreme dhe te Apelit dhe Aktgjykimin P. nr. 88/2012, te Gjykates Komunale
ne Gjilan, por qe asnjerin prej tyre nuk e ka dorezuar ne Gjykate.

Objekti i c;eshtjes

3. Objekt i <;eshtjes se kerkeses eshte vleresimi i kushtetutshmerise se vendimeve
si<;jane cekur ne titullin e ketij dokumenti. Parashtruesi ne pergjithesi ankohet
ndaj vendimeve te gjykatave te rregullta, duke pretenduar se ato shkelen te
drejtat e tij te garantuara me Kushtetute.

Bazajuridike

4. Baza juridike per kete rast eshte neni 113.7 i Kushtetutes se Republikes se
Kosoves (ne tekstin e metejme: Kushtetuta) dhe nenet 22 dhe 47 te Ligjit per
Gjykaten Kushtetuese te Republikes se Kosoves, Nr. 03/L-121 (ne tekstin e
metejme: Ligji).

Procedura ne Gjykaten Kushtetuese

5. Me 20 qershor 2014, parashtruesi e dorezoi kerkesen ne Gjykaten Kushtetuese
te Republikes se Kosoves (ne tekstin e metejme: Gjykata).

6. Me 7 korrik 2014, Kryetari i Gjykates, me Vendi min Nr. GJR. Kh04/14, caktoi
gjyqtaren Arta Rama-Hajrizi, gjyqtare raportuese. Te njejten dite, Kryetari, me
Vendimin Nr. KSH. Kh04/14, caktoi Kolegjin shqyrtues, te perbere nga
gjyqtaret: Robert Carolan (kryesues), Almiro Rodrigues dhe Ivan Cukalovic.

7. Me 15 korrik 2014, Gjykata e informoi parashtruesin per regjistrimin e kerkeses
dhe kerkoi nga i njejti kompletimin e kerkeses me dokumentacion relevant.

8. Me 17shtator 2014, Kryetari i Gjykates zevendesoi anetarin e Kolegjit shqyrtues
Robert Carolan dhe ne vend te tij caktoi gjyqtaren Snezhana Botusharova.

9. Me 17 shtator 2014, Kolegji shqyrtues shqyrtoi raportin e gjyqtarit raportues
dhe i rekomandoi Gjykates papranueshmerine e kerkeses.

Permbledhja e fakteve

10. Parashtruesi i kerkeses pohon se eshte akuzuar nga Prokuroria Komunale e
Gjilanit (ne tekstin e metejme: PKGJ), per veper penale te mashtrimit.

11. Parashtruesi, pohon se, ne afat ligjor ka ushtruar ankese kunder urdhrit
ndeshkimor.

12. Gjykata Komunale e Gjilanit (Aktgjykimi, P. nr. 88/2012), pas seances se
shqyrtimit kryesor e shpalli fajtor parashtruesin, duke u bazuar ne aktakuzen e
ngritur per veper penale te mashtrimit dhe e gjobit ate me te holla ne shu men

prej 700 euro. Megjithate, Gjykata veren se ky vendim i Gjykates Komunale te
Gjilanit, nuk eshte dorezuar ne Gjykate nga parashtruesi.

13. Kunder aktgjykimit te Gjykates Komunale te Gjilanit, parashtruesi ka ushtruar
te drejten e ankeses ne Gjykaten e Apelit, duke pretenduar se Igo instance
gjyqesore nxori vendim me shkeljen e te drejtave te tij te percaktuara me ligj.

14. Gjykata e Apelit ne Prishtine, sipas pohimeve te parashtruesit, nxori vendim me
te cilin refuzoi ankesen e tij dhe miratoi kerkesen e PKGJ-se perkitazi me
ndryshimin e denimit, nga denimi me gjobe ne shume prej 700 eurosh, ne
denim me burg ne kohezgjatje prej 4 (kater) muajsh. Gjykata gjithashtu veren
se edhe ky vendim i Gjykates se Apelit nuk eshte dorezuar ne Gjykate nga
parashtruesi.

15. Parashtruesi, kunder vendimit te Gjykates se Apelit, parashtroi kerkese per
mbrojtjen e ligjshmerise ne Gjykaten Supreme, perkitazi me shkeljen e
dispozitave te KPP-se, perkatesisht per moszbatimin e nenit 47 te KPPK-se, ku
parashtruesi pretendon se me kete nen denimi me burg me kohezgjatje prej jo
me shume se 6 (gjashte) muajsh mund te shnderrohet ne denim me gjobe.

16. Gjykata Supreme refuzoi kerkesen e parashtruesit per mbrojtjen e ligjshmerise,
duke u arsyetuar se as parashtruesi dhe as mbrojtesi i tij nuk kishin kerkuar te
merrnin pjese ne seancen kryesore te Gjykates se Apelit. Edhe ky vendim i
Gjykates Supreme nuk eshte dorezuar ne Gjykate nga parashtruesi.

Pretendimet e parashtruesit te kerkeses

17. Parashtruesi pretendon se gjykatat e rregullta shkelen te drejtat e tij te
garantuara me ligjet ne fuqi dhe me Kushtetute, nga arsyet e meposhtme: 1) se
Gjykata e Apelit, me kerkese te Prokurorise Komunale te Gjilanit, ndryshoi
denimin me gjobe ne shume prej 700 euro, ne denim me burg ne kohezgjatje
prej 4 (kater) muajsh, edhe pse kete PKGJ-ja nuk e kishte kerkuar ne Gjykaten
Komunale; 2) per faktin se Gjykata e Apelit nuk zbatoi nenin 47 te KPPK-se per
mundesine e shnderrimit te denimit me burg ne denim me gjobe; dhe 3) per
faktin se Gjykata Supreme refuzoi kerkesen e tij per mbrojtje te ligjshmerise me
arsyetimin se parashtruesi dhe mbrojtesi i tij nuk kishin kerkuar te merrnin
pjese ne Gjykaten e Apelit per te kerkuar ndryshimin e denimit.

18. Parashtruesi, pervec; shkeljeve te dispozitave ligjore, nuk ka konkretizuar
ndonje shkelje te te drejtave te garantuara me Kushtetute.

Pranueshmeria e kerkeses

19. Gjykata se pari vlereson nese parashtruesi i kerkeses i ka plotesuar kerkesat e
parapara me Kushtetute dhe te specifikuara me tutje ne Ligj dhe ne Rregullore
te punes.

20. Perkitazi me kete kerkese, Gjykata i referohet nenit 48 te Ligjit, i cili parasheh:

"Parashtruesi i kerkeses ka per detyre qe ne kerkesen e tij te qartesoj
saktesisht se eilat te drejta dhe Uripretendon se ijane cenuar dhe eili eshte

akti konkret i autoritetit publik te cilin parashtruesi deshiron ta kontestoj".

21. Perve<;kesaj, rregulli 36 (1) C) i Rregullores se punes, parasheh:

Gjykata mund t'i shqyrtoje kerkesat vetem nese:
[...]
C) kerkesa nuk eshte qartazi e pabazuar.

22. Per me teper, rregulli 36 (2) i Rregullores se punes parasheh:

(2) Gjykata do te refuzoje nje kerkese si qartazi te pabazuar, nese bindet se:

a) kerkesa nuk arsyetohet primajacie;
b) jaktet e paraqitura ne asnje menyre nuk e arsyetojne pretendimin per
shkeljen e nje te drejte kushtetuese;

[...]

23. Ne rastin konkret, Gjykata veren se parashtruesi i kerkeses pretendon qe
gjykatat e rregullta shkelen te drejtat e tij te parapara me dispozitat ligjore ne
fuqi, duke mos ia mundesuar atij shnderrimin e denimit me burg ne denim me
gjobe. Sa i perket pretendimit per shkeljen e te drejtave te garantuara me
Kushtetute, parashtruesi nuk ka specifikuar se me cilen dispozite konkrete te
Kushtetutes ijane cenuar te drejtat e tij.

24. Ne kete rast, Gjykata nuk mund te vleresoje kushtetutshmerine e vendimeve te
gjykatave te rregullta, duke qene se parashtruesi nuk ka dorezuar ne Gjykate
vendimet e kontestuara. Prandaj, Gjykata nuk mund t'i marre per baze vetem
pretendimet dhe pohimet e parashtruesit, nese ato pretendime ose pohime nuk
jane te mbeshtetura me argumente dhe me prova materiale.

25. Parashtruesit i eshte kerkuar dhe i eshte dhene kohe e mjaftueshme qe te
kompletoje kerkesen e tij me dokumentacionin e nevojshem, por Gjykata nuk
ka pranuar asnje vendim te gjykatave te rregullta, kushtetutshmerine e te cilave
do te mund ta vleresonte.

26. Gjykata konsideron se parashtruesi nuk ka ndertuar nje rast prima jacie, ne
menyre qe kjo Gjykate te mund te leshohej ne vleresimin e permbushjes se
kritereve procedurale per pranueshmeri, nese parashtruesi i ka shterur mjetet
efektive juridike, nese kerkesa eshte dorezuar brenda afatit te parapare prej 4
(kater) muajsh dhe nese pretendimet e parashtruesit per shkeljen e te drejtave
te garantuara me Kushtetute paraqesin baze te mbeshtetur me prova per
vleresimin e meritave te kerkeses, pasi nuk i posedon ato vendime per t'i
vleresuar.

27. Gjykata nuk mund te shnderrohet ne gjykate te gjetjes se fakteve dhe te kerkoje
nga autoritetet e tjera gjyqesore dosjet e parashtruesit, duke i kerkuar ato me
emer dhe me mbiemer. Gjykata, nese verteton se nje kerkese nuk eshte e
kompletuar me dokumentacion relevant, do te kerkoje nga parashtruesi qe, ne
nje afat te percaktuar me ligj, t'i dorezoje ato dokumente, ndryshe Gjykata do te
vendos vetem ne baze te shkresave te lendes. Barra e pergjegjesise bie mbi palet

te cilat nuk arrijne te permbushin kriteret e kerkuara me Kushtetute, me Ligj
dhe me Rregullore te punes.

28. Si permbledhje, Gjykata konkludon se kerkesa e parashtruesit, ne pajtim me
nenin 48 te Ligjit dhe ne pajtim me rregullin 36 (1) c) te Rregullores se punes,
eshte qartazi e pabazuar.

PER KETO ARSYE

Gjykata Kushtetuese, bazuar ne nenin 113.7 te Kushtetutes, ne pajtim me rregullin 48
te ligjit dhe ne pajtim me rregullin 36 (2) a) dhe b), si dhe me rregullin 56 (2) te
Rregullores se punes, me 17 shtator 2014, njezeri

VENDOS

I. TA DEKLAROJE kerkesen te papranueshme;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
20.4 te Ligjit;

IV. Ky vendim hyn ne fuqi menjehere.

,~;'~~f,/
'~.' '}

. Prof. dr. Enver Hasani

...

Kry~tari' dykates Kushtetuese

~/ /

